
REPUBLIKA MAKEDONIJA

SOVET NA JAVNITE OBVINITELI NA REPUBLIKA MAKEDONIJA



 br. 02-192/3
 Skopje,09.10.2018 godina

Zapisnik od педесетта sednica na Sovetot na Javnite obviniteli na Republika Makedonija odr`ana na 09.10.2018 godina. 
Prisutni:
. Коле Штерјев Претседател на Советот

г.Арбер Исаку Заменик претседател

г.Петар Аневски член

г-ѓа Јасна Жежова член

г.Меџит Јусуфи член

г.Ацо Колевски член

г-ѓа Деса пауновска член

г-ѓа Фиданка Рајевска член

г.Ангеле Илиевски член

г.Ангел Солев член

Pretsedatelot na Sovetot na javnite obviniteli na Republika Makedonija, g-дин Коле Штерјев  konstatira[e deka na sednicata se prisutni мнозинството ~lenovi na Sovetot, so [to se ispolneti uslovite za odr`uvawe na педесетата  sednica na Sovetot.
Pretsedatelot na Sovetot go predlo`i sledeniot dneven red:

Dneven red

1. Разгледување и усвојување на Извештајот за активностите на Јавното обвинителство за гонење на кривичните дела поврзани и кои произлегуваат од содржината на незаконското следење на комуникациите за период од шест месеци од 15.03.2018 до 15.09.2018 година.

2.  Разно

            Претседателот на Советот г-дин  Коле Штерјев  ја отвори  педесетата седница и воедно го предложи дневниот ред. Вака предложениот дневен ред беше усвоен од страна на членовите на Советот. Претседателот на Советот истакна дека со содржината на Извештајот биле запознаени членовите на Советот  по што и беше даден збор на  Јавниот обвинител г-ѓа  Катица Јанева.
           Јавниот обвинител на Јавното обвинителство за гонење на кривични дела поврзани и кои произлегуваат од содржината на незаконското следење на комуникациите г-ѓа Катица Јанева се заблогодари на поканата и воедно ги запозна членовите на Советот со содржината на Извештајот за периодот од 15.03.2018 до 15.09.2018 година. Воедно истакна дека овој период СЈО се има фокусирано на работење во судниците на Оновниот суд Скопје 1 Скопје, и каде веќе има изречено пресуди за три лица и пресуди кои се потврдени од страна на Апелациониот суд Скопје. Кажа дека сега нема проблем со слушањето  на водените разговоти во судниците дека истите интензивно се слушаат како еден дел од доказите и дека овие аудио материјали се доста важни за комплетирање на целата слика за утврдување на фактичката состојба. Истакна дека досега се ислужани вкупно 619 аудио материјали и интезивно се слушаат аудио материјали по други предмети како што е предметот ТРЕВНИК, ТИТАНИК и дека до нова година само на тоа ќе се работи бидејќи некои од разговорите се и подолги. Истакна дека проектот што го води СЈО е добро прифатен во јавноста и пошироко во Европа и многу други проекти се заинтересирани за овој начин на работа. Истакна дека од медуимите највеќе критики има на страна на судот и на судиите кои постапуваат по предметите на СЈО каде што се гледа од аудио материјалите дека има несовесно однесување на дел од судиите. Посочи дека критиките влодиле со плод и дека сега судиите даваат повеќе дати и закажуват  повеќе судења по предметите кои ги води СЈО што е важно за побрзо завршување на предметите. Во овој дел на известајот истакна дека се отворени само три истраги за ПОПИС, АКТОР и МОЌНИК . По овие предмети востпоставена била надележност од предмети кои биле земени од страна на ЈОРМ,  ОЈО ГОКК и од ОЈО Скопје, така да течат роковите од 18 месеци какде што ќе може да се подигнат обвиненија, додека за МОЌНИК каде са работи за злоупотреба да службена положна на одредени моќници и пратеници дека овој предмет се уште се работи и дека до крајот на 2019 година ќе се реши мандатот на чл.22 од Законот за СЈО и дека СЈО ќе може да го застапшува и тој предмет. Воедно истакна дека и за предметите за кои предходно биле отворени страги СЈО воспоставил надлежност над истите и како придобивка ја истакна добрата соработка со ЈОРМ и дека предметите биле предадени на СЈО за понатамошно постапување по истите. Истакна дека за сите овие предмети течат предвудените 18 месеци и дека најасно до нова година за сите тие предмети ќе има завршница со обвинение. Истакна дека највеќе време е потрошено на работата на предистажните постапки за “Скопе 2014” најобемна истага кое ги води СЈО, имали многу материјал кој требал да биде преслушан, скениран и селектиран дека сите јавни обвинители работат на тој предмет и дека ќе се излезе во најбрз период со јавнообвинителска одлука. Што се однесува до човечки ресурси пополнети се 13 работни места за кои имало потреба СЈО, потенцирајќи дека истражниот тим е еден од најважните алатки во работењето на СЈО, дека иститев работата со обвинителите и сето тоа се рефлектира на ажурноста на работењето на сите преедистражни постапки. Истакна дека има отвиорено 891 предмет во предистражна постапка од кои 14 предмети се формирани по иницијатива на СЈО, а 67 предмети се фопрмирани врз основа на пријава на други подносители. Вклучувајчио ги и пре4дходно отворените постапки истакна дека вкупно се рабопти за 182 активни предистражни предмети од кои се формирани 128 предмети, а во моментот се во работа 263 предистражни постапки, од кои решени се 101 предмети. Во делот на постапување по предмети кои ги застапува СЈО, истакна дека предетите ТАРГЕТ и ТВРДИНА тука судењата се проблематични од причина што обвинетите се наоѓаат во Р.Грција. Воедно г-ќа Катица Јанева  ги запозна членовите на Советот, со тековните предмети кои ги води ова обвинителство како што се ТНТ, ТИТАНИК 3, ТВРДИНА 2, ТРЕЗОР, ТИФАНИ, ТРЕВНИК, ТАРИФА, ТОПЛИК, ТЕНДЕРИ, СТРАНСКИ СЛУЖБИ, ОПШТИНА ЦЕНТАР, ТЕНК каде има правосиолна пресуда, ТРУСТ, ТАБЛА, ТРИСТА, ТОТАЛ, ТРАЕКТОРИЈА, ТАРГЕТ, ПОПИС каде обвинети се двајца лидери на политички партии, АКТОР, МОНСТРУМ  СОПОТ каде има соработка и контакти со EUROJUST, (ЕВРОПРАВДА)  и за други предмети кои ги застапува СЈО, до каде се постапките.  Јавниот обвинител Катица Јанева истакна дека соработката со сите релевантни институции е добра и доколку дојде до некои несогласувања веднаш се изнаоѓа решение за надминување на состојбите. Во поглед на меѓународната соработка на јавното обвинителство со со меѓународните инситуции и тела, кажа дека соработката е интензивна и дека е исклучително важем елемент во подршкаат за работата на СЈО. Истакна дека во овој период остварени биле средби со преставници на различни меѓународни институции и тела кои изразиле посебен интерес за за работата на СЈО. Воедно истакна дека значењето на СЈО како важен институционален механизам во обхезбедувањето на владеењето на правото е нотирано во Извештајот на Европската комисија, каде било нотирано дека треба да се најде законско решение за понатамошно опстојување и функциоонирање на СЈО, за што е потребна измена на законодавството за да се осигура работата што ја извршува СЈО, и истото да се интегрира во рамките на обвинителскиот систем на трајно основа за да се заврши утврдувањето на одгогворност на прислушуавањата. Исто така ја потенцираше и добрата соработка со Мисијата на ОБСЕ во Скопје, Проект ИПА 2017 Справување со сериозен криминал во Западен Балкан, учество на проектот ИРЗ во Р.Германија.   
        Откако  Јавниот обвинител г-ѓа Катица Јанева заврши со излагањето на Извештајот се помина на поставување прашања од страна на члрновите на Советот. 

         Г-дин Петар Аневски истакна дека со внимание се запознал со содржината на овој Извештај и смета дека истиот е добро изготвен. Постави прашање во врска со предметот СОПОТ каде е повлечено обвението, бидејќи се наведува дека немало ниту еден доказ, воедно  запраша дали треба кривично да одговараат јавните обвинители кои го работеле овој предмет и сите судии кои работеле на предметот, вклучувајќи ги и судиите од Врховниот суд.  Смета дека треба да има одговорност кај сите кои го работеле на предметот, ако има докази и воедно смета дека Јавниот обвинител на РМ би требало да отвори предмет за наводните злоупотреби од предходно спомнатите учесници. Како второ запраша  дали оштетените  на починатите или повредени лица  биле известени и дали тие евентуално  го презеле гонењето, односно би го продолжиле гонењето.
         ЈО г-ѓа Катица Јанева истакна дека предметот сеуште се води и дека може да се поведе постапка за судиите и обвинители, за оштетените мисли дека е рано бидејќи  не е застарен предметот и дека сеуште се работи на него. Истакна дека се има сознанија дека не се тие лица кои предходно биле ставени во обвинението и дека има докази за други лица како сторители на тоа делол.
         Г-дин Петар Аневски  запраша за предметот со Звонко Костовски каде СЈО има дадено наредба за запирање на постапката за едно кривично дело, истакна дека на тоа подрачје – ВЈО Скопје, има работено како јавен обвинител и како член на Советот. Смета дека треба да се внимава и на други предмети каде истрагата е водена за повеќе  кривични дела скоро никогаш не се пишуваат изјави за откажување од гонење нути пак се донесуваат  наредби за запирање на постапката. Истакна дека секогаш предметот треба да се решева целосно,  а не само она што одговара за обвинението.  За предметот ДРУМАРИНА  наведе дека се работи само за еден пратеник но смета дека има злоупотреба и кај други лица – пратеници.  Исто така укажа на време траењето на судењата кои се одржуваат  касно во ноќта, заради што укажа дека може да има проблеми во иднина  за незаконитото постапување доколку овие предмети дојдат пред Европскиот суд за човекови права, каде што Р.Македонија до сега има изгубено стотици предмети  за понебитни работи. Смета дека е подобро да се развлекува постапката и да се губи време колку е потребно,  оттколку да не се почитуваат правата на обвинетите. Воедно даде свое мислење за Врховниот суд, каде истакна дека неговото мислење е негативно од многу причини. СЈО има изготвено  посебен извештај за судиите  кој е доставен до Собранието на Р.Македонија,  го интересира за кои судии се работи по име и презиме. 
         ЈО Катица Јанева истакна дека се работи за четири судии и дека нема проблем да ги каже нивните имиња.
         Претседателот на Советот г-дин Коел Штерјев кажа дека на оваа седница како точка на дневен ред е Извештајот на СЈО, а не Извештајот за судиите доставен до Собранието па смета дека доколку јавниот обвинител катица Јанева сака да ги даде имињата на судиите, да се остави за крај на седницата. 

         Г-ѓа Јасна Жежова постави прашање во врска со предистражните постапки за 81 предмет и воедно запраша кои се другите подносители дали се физички лица.

        ЈО г-ѓа Катица Јанева истакна дека се работи за физички лица.
       Г-ѓа Јасна Жежова постави прашање во врска со одржувањето на судските рочишта вкупно 177 од кои 54 се одложени што практички преставувало една третина од вкупниот број на закажани рочишта. Прашањето се однесуваше на што се должи одлагањето на рочиштата.    
        ЈО Катица Јанева кажа дека од страна на СЈО нема ниту едно одложено рочиште, дека одлагањата се од страна на адвокатите, обвинетите и од објективни причини. Смата дека во последно време динамиката во поглед на одржување на рочишта се подобрува

     Г-ѓа Фиданка Рајевска истакна дека е задоволна од презентацијата на Извештајот и дека има забележителен напредок во изготвувањето на истиот , дека има забележителна динамика во поглед на одржувањето на судските расправи, но истакна дека ја загрижува нерешениот статус на СЈО и што ќе се случи ако истече мандатот на СЈО, а не се донесат предвидените законски измени и кави штетни последици би предизвикало тоа.
      ЈО Катица Јанева кажа дека се надева дека со помош на меѓународен план ќе се реши статусот на СЈО пред истекот на мандатот и истиот биде интергрирам во правосудниот систем 
       Г-ѓа Фиданка Рајевска истакна загриженост во поглед на околностите дали ќе има доволно време да се завршат сите започнати судски расправи, потоа, дали евентуално, во некои од постапките се направени грешки од јавните обвиниетли, како и дали донесените пресуди ќе ги издржат сите редовни и вонредни правни лекови. 
      ЈО Катица Јанева  истакна дека сите јавни обвинители во СЈО се трудат поднесените обвиненија бидат подкрепени со докази тоа е најважното и дека така се однесуваат со сите предмети. Во казнената политика смета дека судот малку е престрог тоа е нејзино лично мислење и тоа може да се корегира. Воедно истакна дека мора да се почитуваат одлуките на судот некојпат не се задоволни со одлуките на истиот, но во тој случај се поднесува жалба како што е случајот со ТРУСТ.
      Г-ѓа Фиданка Рајевска кажа дека како се оди од период во период Извештајот на СЈО добива во тежина и поголема суштина, меѓутоа  во одредени делови недостасува образложение, односно се наведуваат повеќе фактогравски податоци, без да се изнесе објаснување и суштина, како што е тоа на пример со предистражните постапки, каде се наведува бројќано колку предмети се отворени или затворени, но не се објаснува на кој начин, односно, како се решени.
     На ова  ЈО Катица Јанева одговори дека во иднина ќе се обрати повеќе внимание на овој дел, и  предложи да се направи посебен извештај за СЈОРМ, како што е направен посебен извештај за судиите.  
       Г-ѓа Фиданка Рајевска постави прашање во врска со систематизацијата и организацијата  на работни места во СЈО, како и со финансиското работење,  и на кој начин се трошат парите.   
       ЈО Катица Јанева  истакна дека по пат на објавен оглас пополнети се 13 работно места и тоа пет стручни соработници по пат на унапредување, еден благајник, двајца доставувачи и др., а во поглед нафинансискоро работење истакна дека  потрошените средства се движат во рамките на одобрениот буџет за 2018 година, дека истите се потрошени по основ на доделени договори за јавни набавки, како и за трошоци за закуп на објектот какде се сместени како и за потребите за неоречено работење на СЈО.
       Г-ѓа Фиданка Рајевска постави прашање во врска предметот ПУЧ од кои причини одвоено се постапувало по повлечените предлог спогодби за Звонко Костовки имало две повлечени предлог спогодби дали е од формални причини или нешто друго како и за предметот  ШПИОН и лицето Зоран Божиновски во однос на решението каде постапката се запира нема наведено причина и за предметот, воедно постави прашање колку судски постапки се во завршна фаза за кои што брзо ќе може да се очекува завршница, како и за предметот “МОНСТРУМ” врз основа на што е воспоставена надлежност за застапување на овој предмет.

       ЈО Катица Јанева одговори  дека СЈО едниот е предмет во истрага, а во другиот е барано поврорување на постапката а таму е повлечен предметот донело решение за запирање на постапката, за предметот ШПИОН и лицето Зоран Божиновски бидејќи виоопшто нема дејствија и поради застареност, во врска со судските постапки одговори дека  може да се очекува за уште три до четири бидејќи постојат некои работи што не зависат ниту од Судот ниту од СЈО, а за предметот МОНСТРУМ  има одреден број на лица  кои се назаконки слушани и од тие разговори не произлегува криминално дејсво и од таа причина никој не можел да каже дали е во надлежност на СЈО или не решиле да го земат и застапуваат овој предмет. Истакна дека тука покрај законското имало и незаконско преслучкување на лица.
      Г-динн Меџит Јусуфи истакна дека го цени елаболирањето на извештајот од страна на јавниот обвинител Катица Јанева, истакна дека од страна на јавниот обвинител Катица Јанева било кажано дека се земале во надлежност предмети од ОЈО Скопје, дали се добиени по барање на јавниот обвинител Катица Јанева и дали се во врска со незаконитото преслушкување

     ЈО Катица Јанева истакна дека не се работи за три предмети, тују станува збор за повеќе предмети и тоа околу 50 предмети над кои е воспоставена надлежност потенцирајќи  дека  и предметот Маџар-телеком е земен во работа каде исто така има преслушкувани  разговори.        
        Г-дин Меџит Јусифи постави прашање во врска со аудио фајловите дали и 100.000 аудио фајлови се дел од предходните 606.550 или се работи за нова бројка

     ЈО Катица Јанева истакна дека овие 100.000 се плус

      Г-дин Меџит Јусуфи постави прашање и во врска со предметот ПОПИС каде се води истражна постапка каде се работи за двајца лидери на политички партии кои се гонат согласно чл.353 од КЗ, месли дека не само што неможе да се води истрага туку мисли дека може да се води истрага во својство на пратеник, а не во својство на лидер и доколку веќе се води постапка тогаш истата треба да се води и за сите други пратеници кои го гласале Законот за изменување и дополнување на законот за попис на населението, домаќинствата и становите во Р.Македонија за 2011 година, (Сл.весник на РМ.бр.36/2011) воедно дека во досегашната пракса ниту еден пратеник не одговарал за донесуавње на закони.

       ЈО Катица Јанева истакна дека истрага е подигната  ќе се донесе јавнообвинителска одлука.  
     Г-ѓа  Деса Пауновска како забележка на извештајот упати во делот на финансиското работење дека информациите се многу штури и не е пишано на што се потрошени средствата. Воедно ја интересира за предметот кој се води во ОЈО Скопје за лицето Владимир Панчевски дали се работи за ист предмет што го води СЈО

    ЈО Катица Јанева истакна дека има друг предмет и дека е даден на вештачење дека малку се заостанува со работа поради објективни причини.
    Г-ѓа  Деса Пауновска  се надоврза на дискусијата на г-дин Петар Аневски во врска со времетрањето на судењата истакнувајќи дека тука судот ги поставува правилата, а не  обвинителот.      
     Г-дин Арбер Исаку кажа дека има позитивно мислење за извештајот, праша во врска со предистажните постапки во овиј период отворени биле 81 предмет, а во предходниот шест месечен извештај 182  а во работа се 162 предмета, запраша за кои предмети станува збор и кои се подносителите.

     ЈО Катица Јанева истакна дека повеќе се од физички лица, за некои предмети сеуште се нема добиено документација и се заведени во РО, како пример ги посочи предметите СКОПЈЕ 2014, НИКОЛА МЛАДЕНОВ  каде што има јавно објавени разговори и други предмети.

    Г-дин  Арбер Исаку смета дека тенденцијата на предметите ќе се зголеми, и каков е планот на СЈО  ако се донесе јавнообвинителска одлука за донесување на обвинителен акт а доколку законот не даде  можност и како се планира да се решет тие предмети.

      ЈО Катица Јанева  планира да се решат тековните предмети па ќе са направи план А да се ислушаат во овој период  да се селектира и некаде до септеври 2019 година да се заврши слушањето со сите разговори, истите да се стават во рамка да се затвори тој дел,  а предистрагите и истрагите се надева дека тоа на еден начин ќе се реши.   заблагодари и воедно ги покани сите членови на Советот да го посетат СЈО.
     Г-дин Петар Аневски даде свое мислење за предметот СКОПЈЕ 2014 , каде смета дека би било подобро тука да се оди со повеќе предмети отколку со еден, затоа што смета дека така никогаш не ќе може да се заврши со предметот.
      ЈО Катица Јанева кажа дека исто така е со мислење да се оди со повеќе РО предмети, и дека секој обвинител има РО предмет. 
    Претседателот на Советот  г-дин  Коле Штерјев, извештајот го оцени како доста  успешен, дека истиот е доста подобрен  во однос на предходните истакнувајќи дека можеби тоа се должи на подобрената соработка на СЈО со судовите и јавните обвинителства . Истакна дека дел од забележките ги цени за многу суштински и дека истите треба да се земат во предвид при изготвувањето на наредните извештаи. Смета дека немора да се оди во детали и кои немора да стојат во извештајот и негова лична сугестија во некој од наредните извештаи да има повеќе суштина, а помалку факти што би било полесно за излагање и примање на информации. Воедно и се заблагодари на излагањето на јавниот обвинител Катица Јанева,  по што таа ја напушти седницата за да Советот го оцени извештајот на СЈО.

      Се пристапи кон гласање за усвојување на Извештајот за активностите на Јавното обвинителство за гонење на кривичните дела поврзани и кои произлегуваат од содржината на незаконското следење на комуникациите за период од шест месеци од 15.03.2018 до 15.09.2018 година.

        ЗА гласаа 10 члена на Советот и тоа: г.Коле Штерјев, г.Ангеле Илиевски, г.Ангел Солев, г-ѓа Фиданка Рајевска, г-ѓа Јасна Жежова и г-ѓа Деса Пауновска, г-дин Меџит Јусуфи, г-дин Арбер Исаку, г-дин Ацо Колевски и г-дин Петар Аневски
       Заклучок: Од страна на членовите  на Советот едногласно едногласно беше усвоен Извештајот  за активностите на Јавното обвинителство за гонење на кривичните дела поврзани и кои произлегуваат од содржината на незаконското следење на комуникациите за период од шест месеци од 15.03.2018 до 15.09.2018 година.

      Под точка разно од дневниот ред Претседателот на Советот г-дин Коле Штерјев ги запозна членовите на Советот со доставениот поднесдок од страна на ГВ ДООЕЛ Скопје како и Адвокатското друштво ТРПЕНОСКИ, а се однесува на Спогодба за регулирање на меѓусебни односи помеќу ГВ ДООЕЛ Скопје и Советот на јавниет обвинители на Република Македонија. Воедно истакна дека предходно спогодбата била разгледана од страна на колегите Ангел Солев и Ангеле Илиевски.
     Г-дин Ангел Солев истакна дека истата е лошо срочена и предложи истата да небиде потпишана од страна на Советот, и предложи да се оди со извршител.

     Под оваа точка од дневниот ред Претседателот на Совето г-дин Коле Штерјев, кажа дека на утрешната седница на Советот, ќе се разговара за назначување на два члена и нивни заменици во Управниот одбор на АСЈО, а Советот треба да ги запази обврските и да предложи членови и нивни заменици. Воедно истакна дека се наметнува прашањето дали да се назначат јавни обвинители кои тековна ја извршуваат функцијата јавен обвинител, или Советот да назначи јавен обвинители кој ја извршува функцијата член на Советот.

     Г-дин Меџит Јусуфи смета дека Советот нетреба да се пушти во толкување на законот и смета дека на јавен обвинител кој ја врши функцијата член на Советот, функцијата јавен обвинител му е во мирување, па оттука јасно е дека за член на УО на АСЈО треба да биде назначен јавен обвинител кој тековно ја извршува функцијата. Од друга страна е со мислење дека доколку член на УО на АСЈО биде избран од редот на јавните обвинители кои се и членови на Советот тоа би било добро за СЈОРМ од причина што Советот би бил во тек со случуавњата во АСЈО и би имал изворни информации за случувањата во АСЈО. Негов став е дека Советот треба да назначи член на УО на АСЈО од редот на јавниет обвинители кои се членови на Советот. 

     Г-ѓа Деса Пауновска постави прашање дали за член на УО на АСЈО може да биде и член во Здружението на јавни обвинители. Смета дека г-дин Меџит Јусуфи е во право кога кажал дека Советот мора да биде во тек со збиднувањата во АСЈО.

     Г-дин Ацо Колевски истакна дека нема дилема, дека корисно е за Советот да член биде назначен од редот на јавните обвинители членови на Советот, со што ја подржа идејата на г-дин Меџит Јусуфи, и воедно е со мислење дека и од правен поглед нетеба да има посебни дилеми.

     Г-дин Ангеле Илиевски не се сложи со колегите поставувајќи прашање дали он како член на Советот може да ја извржува и адвокатската дејност. Истакна дека несомнено би било да јавен обвинител кој ја извршува функцијата член на Советот биде во УО на АСЈО, но истакна декља тоа се коси согласно законскиет норми и тоа што е напишано во законот. Смета дека за член на УО на АСЈО може да биде избран од редот на тековните јавни обвинители кои во моментот ја извршуваат функцијата ајвен обвинител, а не на јавен обвинител на кој му мирува функцијата јавен обвинител.
      Г-дин Ангел Солев истакна дека на ова прашање може да се гледа од два аспекта и тоа од законски аспект и каоо интерес на Советот да има член во УО на АСЈО. Истакна дека во законот е напишано дека Советот избира членови на УО на АСЈО од редот на јавниет обвинители, меќутоа не стои дека истите треба да се и од редот на Советот. Воедно предложи да се гласа по ова прашање.

     Претседателот на Советот г-дин Коле Штерјев кажа дека на оваа седница нема да има заклучок по оваа точка која е предвидена за наредната седница на Советот, туку дека се барало само мислење на членовите на Советот. Воедно истакна дека во секој случај ќе се бара законско решение. Истакна дека сите се јавни обвинители и никој не е разрешен од функцијата и кога истата му мирува и дека може да биде член на УО на АСЈО. 

          Од како никој незема збор Претседателот на Советот ја заклучи педесеттата седница на Советот.
       Zapisnikot go vodel   
       Asparuh Misajlovski

        Генерален Секретар

SOVET NA JAVNITE OBVINITELI

  NA REPUBLIKA MAKEDONIJA

 PRETSEDATEL

                                Коле Штерјев
